
En abril de 2026, as principais institucions
comunitarias acordaron unha nova estratexia
politica para reforzar a competitividade europea
mediante unha maior integracion do mercado
Unico. Deste modo, estableceuse un calendario
concreto para eliminar as barreiras ao comercio e a
actividade empresarial dentro da UE, simplificar a
regulacién europea e impulsar os investimentos e
facilitar o crecemento das empresas europeas.

Contexto politico e economico

A competitividade é a base da independencia europea. A UE enfréntase a un
momento de grandes cambios econdmicos, tecnoldxicos e xeopoliticos. Para actuar
con rapidez, resistir mellor as perturbacions externas e garantir a nosa prosperidade
a longo prazo, a UE necesita unha economia mais forte e integrada.

Durante a reunién do Consello Europeo de marzo de 2026, os dirixentes da UE
presentaron a axenda "One Europe, One Market". Esta iniciativa nace da necesidade
de impulsar a competitividade europea, potenciar a sua resiliencia e mellorar a sia
autonomia estratéxica e seguridade econdmica, preservando a prosperidade e o
modelo social europeo.

O 24 de abril de 2026, a presidenta do Parlamento Europeo, a Presidencia chipriota
do Consello e a presidenta da Comisidén Europea asinaron unha folla de ruta conxunta
para lograr estes obxectivos, fixando unha serie de accidns concretas divididas en
cinco bloques estratéxicos e un prazo claro de fins de 2027.

Esta folla de ruta é un compromiso tanto politico como operativo. As tres instituciéns
comprométense a avanzar conxuntamente dando a maxima prioridade politica a
estas iniciativas e respectando o cumprimento dos prazos establecidos.

Contido e obxectivos principais

A estratexia "One Europe, One Market" establece cinco eixos estratéxicos para lograr
un mercado mais forte.

1. Simplificacion das normas

A regulacién excesiva € unha barreira para o crecemento. A folla de ruta acelera a
finalizacién dos chamados “paquetes Omnibus” e introduce outros novos.

Estes paquetes son propostas presentadas pola Comision dende abril de 2025 co
obxectivo de simplificar determinadas normas europeas e asi reducir a carga
administrativa e as obrigas de presentacién de informes para as empresas e 0s
cidadans nos 27 Estados membros.

Suman un total de 12 paquetes de simplificacion que abordan distintas tematicas do
marco lexislativo europeo.

Algins destes paquetes xa se adoptaron na sua totalidade, outros
foron parcialmente adoptados, e hai outros que ainda estdn pendentes de
negociacion, como os relativos a fiscalidade, aos produtos enerxéticos ou ao sector
da automocién.

A folla de ruta fixa como obxectivo concluir os paquetes actualmente en tramitacion,
propostos en 2025, antes de que remate 2026, asi como finalizar os propostos neste
ano antes de rematar 2027.

2. Defensa dun comercio forte

A UE é o maior bloque comercial do mundo e conta cunha impresionante rede de
acordos de libre comercio. Esta rede engloba a 76 paises, e somos o socio comercial
mais importante de 72 deles, que representan o 38% do PIB mundial. Estes acordos
permitennos reforzar as nosas cadeas de subministro e reducir as nosas
dependencias estratéxicas en materias primas, enerxia limpa, combustibles sostibles
e tecnoloxias limpas. A folla de ruta comprométese a executar os acordos comerciais
recentemente acordados e avanzar nas negociaciéns en curso.

e Entre estes acordos, podemos atopar o histérico acordo comercial con
Mercosur, xa en vigor de forma provisional dende o 1 de maio de 2026, que
crea unha gran variedade de oportunidades para as empresas e consumidores
europeos.

e OQutros acordos importantes que xa se asinaron son aqueles entre a UE e
México, asinado o 22 de maio de 2026, e entre a UE e Suiza, asinado a 2 de
marzo de 2026. A sinatura é un paso importante con vistas a ratificacién de
ambas partes.

e A UE tamén concluiu as negociacidns con Australia, India, Indonesia e
Filipinas para a celebracién de novos acordos que reforcen os lazos
econdmicos e politicos entre ambas partes. Estes acordos estan 4 espera da
sua ratificacion e entrada en vigor.

e Por ultimo, a UE estad actualmente negociando acordos de libre comercio con
Tailandia, Malasia, e Emiratos Arabes Unidos.

3. Integraciéon do mercado tUnico

A fragmentacién do mercado dificulta o crecemento e a expansion das empresas
europeas. A folla de ruta ten por obxectivo eliminar barreiras, profundar nos
mercados de capitais e crear un entorno empresarial unificado na UE.

Neste ambito tamén atopamos propostas que xa se presentaron e outras que ainda
estan pendentes. Estas son algunhas das mais interesantes:

e Paquete de mobilidade laboral xusta: presentada en setembro de 2026, esta
iniciativa pretende permitir aos traballadores acreditar e dar maior valor aos
seus dereitos en materia de seguridade social e asistencias sanitaria, asi
como que as suUas cualificacions sexan comprendidas en toda a UE e
reconecidas oficialmente en calquera lugar que a profesion estea regulada.

Este paquete contempla un Regulamento polo que se establece unha tarxeta
europea de seguridade social.

e EUlInc.: presentada en marzo de 2026, tratase dun marco lexislativo opcional
e dixital, polo que poderan optar as empresas en lugar de enfrontarse a 27
réximes societarios nacionais. Este novo réxime europeo pretende permitir
crear unha empresa EU Inc. nun prazo de 48 horas, por menos de 100 euros
e sen requisitos minimos de capital social.

e Lei de Aceleracion Industrial: presentada en marzo de 2026. Ten por
obxectivo reforzar a base industrial da UE, impulsar o crecemento das
empresas e impulsar a demanda de tecnoloxias e produtos limpos fabricados
en Europa. Mais informacidn nesta Andlise FGE.

e Qutra serie de propostas no marco da Union de Aforros e Inversions, unha
estratexia que ten a finalidade de crear un sistema financeiro mais integrado,
eficiente e competitivo, que ofreza aos cidadans da UE mellores opcidns para
aumentar o seu patrimonio e facilitar &s empresas o acceso a financiacion.
Algunhas destas reformas previstas pasan por abordar a fragmentacién nos
mercados de capitais europeos, estimular o sistema de pensidns
complementarias e canalizar mais inversidns cara a economia real.

4. Reducidn dos precios da enerxia e descarbonizacion

Os elevados costes da enerxia pesan sobre a competitividade europea. A folla de ruta
establece medidas para reducir os prezos, reforzar a infraestruturas e acelerar
transicion da enerxia limpa.

Neste ambito destacamos o Paquete de Redes Europeas: presentado en decembro
de 2025, aborda os principais retos para as infraestruturas enerxéticas
transfronterizas na UE. Mellora a coordinacién a escala UE para planificar a
infraestrutura de redes requirida, crea ferramentas mais eficaces para garantir que
os proxectos se financien dunha maneira mais xusta e equitativa, e acelera e
racionaliza os procesos de concesion de permisos para os proxectos de redes,
enerxias renovables, almacenamento e estacién de recarga.

5. Impulso a transformacion dixital e a IA

A competitividade dixital de Europa require normas modernas, infraestruturas
seguras e inversidéns en tecnoloxias de vangarda. A folla de ruta reforza as
telecomunicacions, a ciberseguridade, os semicondutores, a identidade dixital e a
IA.

Europa segue dependendo en gran medida de provedores de tecnoloxias dixitais
basicas de féra da Unidn Europea e estas medidas chegan un momento no que a
demanda de capacidade informatica estd aumentando drasticamente coa difusion da
IA. As propostas estdn desefiadas para reducir as dependencias estruturais e garantir

que Europa poida desenvolver, despregary afianzar as tecnoloxias das que dependen
0S europeos.

Algunhas das propostas mais interesantes:

e Euro Dixital: consiste nun medio de pago electrénico dispoiible
gratuitamente para todos. Igual que o efectivo, poderia utilizarse en calquera
lugar da zona euro e ofreceria seguridade e privacidade. Actla como
complemento dos billetes e as moedas en euros en efectivo. Este marco
garantird que os cidaddns e as empresas poidan desfrutar dunha opcién de
pago adicional (ademais das actuais opcidns privadas, como Mastercard ou
Visa), a nivel europeo, respaldado polo BCE.

e Paquete de soberania tecnoldxica: son un conxunto de medidas para reforzar
a capacidade europea en materia de semicondutores, intelixencia artificial,
nube e cdédigo aberto. Esta proposta contén duas propostas lexislativas, o
Regulamento de Chips 2.0 e a Lei de desenvolvemento da computacién na
nube e a IA. O primeiro estd destinado a desenvolver as capacidades en
tecnoloxias de semicondutores que impulsan as aplicacidns de IA, acelerando
os permisos e intensificando a cooperacidn con socios afins. A Lei de
desenvolvemento da computacién na nube e a intelixencia artificial ten como
obxectivo triplicar a capacidades dos centros de datos en Europa nos
proximos cinco a sete anos.

Seguimento dos avances

As institucidns acordaron avaliar periodicamente os avances na aplicacién da folla
de ruta. Se reunirdn cada trimestre para facer un balance dos avances, identificar os
problemas e obstaculos que impiden o avance, coordinar as suas acciéns e, se é
necesario, actualizar e completar a lista de accidons, para garantir que a entrega sexa
transparente e estea ben encamifiada.

O 18 de xufio de 2026, en paralelo & reunion do Consello Europeo, o Consello, o
Parlamento e a Comision publicaron o primeiro informe de situacién sobre a folla de

ruta. Espérase que os novos avances na folla de ruta se revisen trimestralmente.
Relevancia para Galicia

Galicia € unha economia moi aberta ao exterior e con forte peso industrial. En 2025
as suas exportacions de bens ascenderon a preto de 30.900 milléns de euros (arredor
do 8 % das espafiolas) e ao redor do 70 % tiveron como destino outros paises da UE.
A industria representa arredor do 16,5 % do PIB galego (a Xunta aspira a chegar ao
20 %), o tecido empresarial estd formado en boa parte por pemes e auténomos.

Por iso a folla de ruta non é un asunto afastado: toca de cheo sectores clave da
economia galega. O seu efecto final dependerd de como queden os textos das leis
gue se seguen negociando ata finais de 2027. Estas son algunhas implicaciéns e riscos
posibles:

Comercio exterior: oportunidades e sectores sensibles. O acordo con
Mercosur reduce os aranceis dos coches (os eléctricos e hibridos pasan do 35
% ao 25 % e os de combustién ao 17,5 %) e elimina de forma gradual os das
pezas, un mercado de interese para a automociéon galega. Con todo,
Mercosur supdn so arredor do 1 % das exportacidns galegas. O campo mira o
acordo con receo, en especial, pola carne de vacun, malias as salvaguardias
recollidas nel.

En relacion cos acordos con paises grandes produtores de conservas de atun,
como Indonesia, Filipinas ou Tailandia. Anfaco-Cecopesca, que agrupa mais
de 250 empresas (0 57% galegas), pide excluir o atin do tratado con Tailandia.
O risco é a competencia de produto importado a menor custo; a
oportunidade, un mellor acceso a novos mercados para outros produtos do
mar e da alimentacién galegos.

Industria e “Feito en Europa”. Segundo a proposta actual, a Lei de
Aceleracidn Industrial daria preferencia a produtos de orixe europea na
contratacidn publica e nas axudas (por exemplo, un 70 % de compofientes
europeos, sen contar a bateria, nos coches eléctricos comprados con fondos
publicos).

Dixitalizacion e IA. O Centro de Supercomputacién de Galicia (CESGA) acollera
unha das duas “fabricas de IA” europeas en Espafia (1HealthAl, con 82 milldns
de euros e centrada en salde, biotecnoloxia e recursos marifios), unha boa
base para aproveitar o impulso 8 computacién na nube e a IA.

Pemes e financiamento. O EU Inc. e a Unidén de Aforros e Investimentos
poderian facilitar que as startups e as pemes galegas crezan e consigan
financiamento, e a simplificacion dos Omnibus reduciria tramites en
empresas moi pequenas.

Mobilidade laboral. O paquete de mobilidade laboral xusta permitira levar
documentos de seguridade social, como a tarxeta sanitaria europea, nunha
carteira dixital e facilitara o recofiecemento de cualificaciéns. E especialmente
util na Eurorrexién Galicia—Norte de Portugal, onde moitas persoas traballan
nun lado da fronteira e viven no outro. .

Documentacion

Folla de ruta
Nota de prensa

Revision dos avances

